
DECIZJONIJIET

DECIZ]ONI TA’ IMPLIMENTAZZJONI TAL-KUMMISSJONI
tal-5 ta’ Ottubru 2012

dwar ir-rikonoxximent tal-qafas legali u supervizorju tal-Kanada bhala ekwivalenti ghar-rekwiziti
tar-Regolament (KE) Nru 1060/2009 tal-Parlament Ewropew u tal-Kunsill dwar agenziji li jiggradaw
il-kreditu

(Test b’relevanza ghaz-ZEE)

(2012/630/UE)

IL-KUMMISSJONI EWROPEA,

Wara li kkunsidrat it-Trattat dwar il-Funzjonament tal-Unjoni
Ewropea,

Wara li kkunsidrat ir-Regolament tal-Parlament Ewropew u tal-
Kunsill (KE) Nru 1060/2009 tas-16 ta’ Settembru 2009 dwar -
agenziji li jiggradaw il-kreditu (*), u b'mod partikolari I-Arti-
kolu 5(6) tieghu,

Billi:

(1)  Fit-12 ta’ Gunju 2009, il-Kummissjoni tat mandat lill-
Kumitat tar-Regolaturi Ewropej tat-Titoli (KRET) li I-
kompiti tieghu gew assunti mill-Awtorita Ewropea tat-
Titoli u s-Swieq stabbilita fl-1 ta’ Jannar 2011 skont ir-
Regolament (UE) Nru 1095/2010 tal-Parlament Ewropew
u tal-Kunsill tal-24 ta’ Novembru 2010 [i jistabbilixxi
Awtorita Supervizorja Ewropea (Awtorita Ewropea tat-
Titoli u s-Swieq) (%) (AETS), fejn talbet il-parir taghhom
fir-rigward tal-valutazzjoni teknika tal-qafas legali u
supervizorju tal-Kanada fir-rigward tal-agenziji ta’ klassi-
fikazzjoni tal-kreditu.

(2)  Fil-parir moghti fit-18 ta’ April 2012, 1-AETS issuggeriet
li l-qafas legali u supervizorju tal-Kanada fir-rigward tal-
agenziji ta’ klassifikazzjoni tal-kreditu jista’ jitgies bhala
ekwivalenti skont ir-regim regolatorju tal-UE ghall-agen-
ziji ta’ klassifikazzjoni tal-kreditu.

(3)  Skont it-tieni subparagrafu tal-Artikolu 5(6) tar-Regola-
ment (KE) Nru 1060/2009, sabiex il-qafas legali u super-

vizorju ta’ pajjiz terz ikun ikkunsidrat bhala ekwivalenti
skont ir-Regolament (KE) Nru 1060/2009, jehtieg li jkun
ivvalutat jekk gewx issodisfati tliet kundizzjonijiet.

Skont l-ewwel kundizzjoni, l-agenziji ta’ klassifikazzjoni
tal-kreditu fil-pajjiz terz ghandhom ikunu soggetti ghall-
awtorizzazzjoni jew ghar-registrazzjoni u jkunu soggetti
ghal supervizjoni u infurzar effettivi fuq bazi kontinwa.
II-Kanada ghandha qafas komprensiv u legalment vinko-
lanti fir-rigward tas-CRAs u l-uzu ta’ klassifikazzjonijiet
tal-kreditu. L-Istrument Nazzjonali 25-101 Organizzazz-
jonijiet ta’ Klassifikazzjoni Dezinjati (Designated Rating
Organizations — DRO) kien introdott fis-27 ta’ Jannar
2012 u sar effettiv mill-20 ta” April 2012. Dan il-qafas
jesigi li agenzija ta’ klassifikazzjoni tal-kreditu tkun irre-
gistrata mal-Amministratruri Kanadizi tat-Titoli (Canadian
Securities Administrators — CSA) u jipprevedi superviz-
joni kontinwa tal-agenzija ta’ klassifikazzjoni tal-kreditu
min-naha tas-CSA. Ghall-finijiet ta’ twettiq tal-kompiti ta’
sorveljanza tieghu, is-CSA huwa moghti firxa wiesgha u
komprensiva ta’ setghat. Is-CSA ghandu s-setgha li jesigi
access ghall-kotba, rekords u dokumenti mizmuma mill-
agenziji ta’ klassifikazzjoni tal-kreditu, u li jitlob infor-
mazzjoni rilevanti ohra, inkluzi registrazzjonijiet telefo-
nic¢i u traffiku tad-dejta. Is-CSA huwa moghti wkoll is-
setgha li jwettaq spezzjonijiet fuq il-post, jistharreg dwar
kotba u rekords u jezaminahom. Minbarra dan, is-CSA
jista” jibda procedimenti kontra agenzija ta’ klassifikazz-
joni tal-kreditu fkaz ta’ ksur tal-Istrument Nazzjonali 25-
101 bl-uzu ta’ kwalunkwe setgha disponibbli fkaz ta’
ksur tal-legizlazzjoni dwar it-titoli. Fost setghat ohra, is-
CSA jista’ jordna revoka tal-istatus dezinjat ta’ DRO,
jimponi multa sa CAD 1000 000 ghal kull nuqqas ta’
konformita mal-obbligi legali taghha, u jesigi li DRO
tirretifika kwalunkwe nuqqas ta’ konformita tal-passat.
Is-CRAs kollha bbazati fil-Kanada kienu rregistrati bhala
DROs mis-CSA fit-30 ta’ April 2012 u minn dak iz-
zmien ‘il hawn kienu soggetti ghas-supervizjoni kontinwa
tas-CSA. I[l-Kummissjoni ta’ Ontario dwar it-Titoli li
tagixxi bhala supervizur principali fi hdan is-CSA
bihsiebha twettaq spezzjonijiet fuq il-post kull sentejn.
Fil-ftehim ta’ kooperazzjoni konkluz bejn -AETS u s-
CSA huwa previst skambju ta’ informazzjoni fir-rigward
ta’ mizuri ta’ infurzar u dawk supervizorji mehuda fil-
konfront ta’ CRAs transfruntieri.

Skont it-tieni kundizzjoni, l-agenziji ta’ klassifikazzjoni
tal-kreditu fil-pajjiz terz ghandhom ikunu soggetti ghar-
regoli legalment vinkolanti li huma ekwivalenti ghal
dawk stipulati mill-Artikoli 6 sa 12 u I-Anness I tar-
Regolament (KE) Nru 1060/2009. Il-qafas legali u super-
vizorju tal-Kanada jilhaq l-ghanijiet tar-Regolament (KE)
Nru 1060/2009 fir-rigward tal-gestjoni tal-kunflitti ta’
interess, il-processi organizzazzjonali u l-proceduri li
ghandhom jigu stabbiliti mill-agenziji ta’ klassifikazzjoni
tal-kreditu, il-kwalita tal-klassifikazzjonijiet u l-metodolo-
giji  tal-klassifikazzjonijiet, id-divulgazzjoni tal-klassifi-
kazzjonijiet tal-kreditu u d-divulgazzjoni generali u perjo-
dika tal-attivitajiet ta’ klassifikazzjoni tal-kreditu.. Ghal-
hekk, il-qafas tal-Kanada jipprovdi protezzjonijiet ekwiva-
lenti ftermini ta’ integrita, trasparenza, governanza tajba
tal-agenziji ta’ klassifikazzjoni tal-kreditu u affidabbilta
tal-attivitajiet ta’ klassifikazzjoni tal-kreditu.

Skont it-tielet kundizzjoni, ir-regim regolatorju fil-pajjiz
terz ghandu jevita l-indhil mill-awtoritajiet supervizorji u
awtoritajiet pubbli¢i ohra ta’ dak il-pajjiz terz fil-kontenut
tal-klassifikazzjonijiet tal-kreditu u fil-metodologiji. Fdan
ir-rigward, it-Tagsima B tal-Appendi¢i A tal-Istrument
Nazzjonali 25-101 tesigi li l-agenziji ta’ klassifikazzjoni
tal-kreditu jistabbilixxu kumitat responsabbli ghall-impli-
mentazzjoni ta’ process rigoruz u formali tal-hrug u
revizjoni tal-metodologiji, mudelli u suppozizzjonijiet
ewlenin ta’ klassifikazzjoni uzati minnhom. La s-CSA u
lanqas xi awtorita pubblika ohra ma ghandhom is-setgha
jindahlu fdan il-process jew fil-kontenut tal-klassifikazz-
jonijiet tal-kreditu, jew il-metodologiji tal-kreditu.

Fl-isfond tal-fatturi ezaminati, il-kundizzjonijiet stipulati
fit-tieni subparagrafu tal-Artikolu 5(6) tar-Regolament
(KE) Nru 1060/2009 jistghu jitqiesu li huma ssodisfati
mill-qafas legali u supervizorju tal-Kanada ghall-agenziji

ta’ klassifikazzjoni tal-kreditu. Ghalhekk, il-qafas legali u
supervizorju tal-Kanada ghall-agenziji ta’ klassifikazzjoni
tal-kreditu ghandu jitqies bhala ekwivalenti ghall-gafas
legali u supervizorju stabbilit mir-Regolament (KE) Nru
1060/2009. 1-Kummissjoni, b’kooperazzjoni mal-AETS,
se tkompli timmonitorja l-evoluzzjoni tal-qafas legali u
supervizorju tal-Kanada ghall-agenziji ta’ klassifikazzjoni
tal-kreditu u l-issodisfar tal-kundizzjonijiet li abbazi
taghhom ittichdet din id-decizjoni.

(8)  Il-mizuri previsti fdin id-Decizjoni huma bi gbil mal-
opinjoni tal-Kumitat Ewropew tat-Titoli,

ADOTTAT DIN ID-DECIZJONI:

Artikolu 1

Ghall-finijjiet ~ tal-Artikolu 5  tar-Regolament (KE) Nru
1060/2009, il-qafas legali u supervizorju tal-Kanada ghall-agen-
ziji ta’ klassifikazzjoni tal-kreditu, ghandu jitgies bhala ekwiva-
lenti ghar-rekwiziti tar-Regolament (KE) Nru 1060/2009.

Artikolu 2

Din id-Decizjoni ghandha tidhol fis-sehh fl-ghoxrin jum wara I-
pubblikazzjoni taghha fII-Gurnal Uffigali tal-Unjoni Ewropea.

Maghmul fi Brussell, il-5 ta’ Ottubru 2012.

Ghall-Kummissjoni
Il-President
José Manuel BARROSO

